
擬古別離

作者：沈佺期

↑ 全唐詩�卷095

白水東悠悠，中有西行舟。

舟行有返櫂，水去無還流。

奈何生別者，戚戚懷遠遊。

遠遊誰當惜，所悲會難收。

自君闃一作「聞」芳躧一作「屣」，青陽四五遒。

皓月掩蘭室，光風虛蕙樓。

相思無明晦，長歎累冬一作「春」秋。

離居久遲暮，高駕何淹留。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


